К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын олысьяслы социальнӧя отсалӧм йылысь»
Коми Республикаса Оланпас збыльмӧдан мераяс йылысь»
Коми Республикаса Веськӧдлан котырлӧн 2004 во ӧшым тӧлысь
31 лунся 280 №-а шуӧмӧ вежсьӧмъяс пыртӧм йылысь  
Коми Республикаса Веськӧдлан котыр шуис:
1. Пыртны «Коми Республикаын олысьяслы социальнӧя отсалӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №‑а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти, паськалӧ 2021 вося кӧч тӧлысь 1 лунсянь артмӧм инӧда йитӧдъяс вылӧ да лоӧ вынаӧн 2023 вося ӧшым тӧлысь 31 лунӧдз.
Коми Республикаса Веськӧдлан котырӧн
Юрнуӧдысьӧс Медводдза вежысь 




       


И. Булатов
Сыктывкар
2021 вося кӧч тӧлысь 2 лун
419 №
Коми Республикаса Веськӧдлан котырлӧн
2021 во кӧч тӧлысь 2 лунся 419 №-а шуӧм дорӧ
СОДТӦД
«Коми Республикаын олысьяслы социальнӧя отсалӧм йылысь» 
Коми Республикаса Оланпас збыльмӧдан мераяс йылысь» 
Коми Республикаса Веськӧдлан котырлӧн 2004 во
ӧшым тӧлысь 31 лунся 280 №-а шуӧмӧ пыртӧм 
ВЕЖСЬӦМЪЯС
«Коми Республикаын олысьяслы социальнӧя отсалӧм йылысь»      Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №‑а шуӧмын:
1) 3 пунктын:
а) 21 пунктулын «21 №-а содтӧд серти.» кывъяс вежны «21 №-а содтӧд серти;» кывъясӧн;
б) содтыны татшӧм сюрӧса 22 пунктув:
«22) Сизим да унджык тыр арлыдтӧм челядя семьяяслы транспорт средство ньӧбӧм вылӧ ӧтчыдысь социальнӧй мынтӧмсӧ сетан пӧрадок, форма, мындаяс да условиеяс – 22 №-а содтӧд серти.»;
2) содтыны 22 №-а содтӧд тайӧ вежсьӧмъяс дорӧ содтӧд серти.
«Коми Республикаын олысьяслы социальнӧя отсалӧм йылысь» 
Коми Республикаса Оланпас збыльмӧдан мераяс йылысь» 
Коми Республикаса Веськӧдлан котырлӧн 
2004 во ӧшым тӧлысь 31 лунся 280 №-а 
шуӧмӧ пыртӧм вежсьӧмъяс дорӧ
СОДТӦД
«ВЫНСЬӦДӦМА
Коми Республикаса Веськӧдлан котырлӧн
2004 во ӧшым тӧлысь 31 лунся 280 №-а шуӧмӧн
(22 №-а содтӧд)
Сизим да унджык тыр арлыдтӧм челядя семьяяслы
транспорт средство ньӧбӧм вылӧ
ӧтчыдысь социальнӧй мынтӧмсӧ сетан
ПӦРАДОК, ФОРМА, МЫНДАЯС ДА УСЛОВИЕЯС
1. Тайӧ Сизим да унджык тыр арлыдтӧм челядя семьяяслы транспорт средство ньӧбӧм вылӧ ӧтчыдысь социальнӧй мынтӧмсӧ сетан пӧрадок, форма, мындаяс да условиеяс (водзӧ – Пӧрадок), кутшӧмъясӧс дасьтӧма «Коми Республикаын олысьяслы социальнӧя отсалӧм йылысь» Коми Республикаса Оланпас збыльмӧдӧм могысь (водзӧ – Коми Республикаса Оланпас), ладмӧдӧны сизим да унджык тыр арлыдтӧм челядя семьяяслы транспорт средство ньӧбӧм вылӧ ӧтчыдысь социальнӧй мынтӧмсӧ сетан юалӧмъяс (водзӧ – ӧтчыдысь социальнӧй мынтӧм).
2. Ӧтчыдысь социальнӧй мынтӧм сетсьӧ сизим да унджык челядя тыр арлыдтӧм семьяяслы, кӧні гозъя (бать либӧ мам (пи (ныв) пыдди босьтысь), коді абу гӧтыра (абу верӧс сайын) олӧны Коми Республика мутасын вит воысь оз этшаджык.
3. Ӧтчыдысь социальнӧй мынтӧмсӧ сетӧны ӧтчыдысь транспорт средстволӧн дон мындаын содтӧд оборудованиелысь донсӧ да сійӧс сувтӧдан донсӧ тӧд вылӧ босьттӧг, но 1 200 000,0 шайтысь оз унджык.
Ӧтчыдысь социальнӧй мынтӧм тшӧт весьтӧ оз позь вештыны рӧскодсӧ, мый йитчӧма транспорт средство резервируйтӧмкӧд, документъяс оформитӧмкӧд, транспорт средство бӧръян, ньӧбан да сыӧн вӧдитчан юалӧмъяс серти консультацияяскӧд, транспорт средство канмусянь пасйӧмкӧд, транспорт средствояс кутысьяслысь гражданскӧй кывкутӧмсӧ быть страхуйтан страхӧвӧй полис оформитӧмкӧд, транспорт средство ас кӧсйӧм серти страхуйтан страхӧвӧй полис (КАСКО полис) оформитӧмкӧд, а сідзжӧ кредит (заём) серти прӧчентъяс, кредит (заём) серти кывкутана могъяс збыльмӧдан кадколаст нюжӧдӧмысь либӧ транспорт средство ньӧбан-вузалан сёрнитчӧм серти кывкутана могъяс торкӧмысь штрапъяс, комиссияяс, неустойкаяс, пеняяс мынтан рӧскод.
4. Ӧтчыдысь социальнӧй мынтӧмсӧ сетӧны безналичнӧя транспорт средство ньӧбан-вузалан сёрнитчӧм серти мынтӧмӧн сэтшӧм условие дырйи, кор транспорт средствоыс ӧти кадӧ лӧсялӧ татшӧм корӧмъяслы:
1) транспорт средствоыс оз сулав канму учёт вылын Россия Федерацияса оланпастэчас серти да (либӧ) абу кутшӧмкӧ торъя мортлӧн киын;
2) транспорт средствосӧ ньӧбӧны официальнӧй дилерлысь (дистрибьютерлысь) (водзӧ – транспорт средство вузалысь);
3) транспорт средствосӧ вӧчӧма Россия Федерация мутасын (Аймуын вӧчӧм, сы лыдын суйӧрсайса маркаяс да модельяс, кутшӧмъясӧс вӧчӧма Россия Федерация мутасын);
4) транспорт средствоын эм 6-ысь абу этшаджык пукаланін (водительлӧн пукаланін кындзи).
Ӧтчыдысь социальнӧй мынтӧмсӧ вуджӧдӧны транспорт средство вузалысьлӧн рӧштшӧт тшӧт вылӧ, кутшӧмӧс индӧма транспорт средство ньӧбан-вузалан сёрнитчӧмын. 
5. Ӧтчыдысь социальнӧй мынтӧмсӧ босьтӧм вылӧ инӧдсӧ эскӧдӧны нима документӧн – ӧтчыдысь социальнӧй мынтӧмсӧ босьтӧм вылӧ эскӧдангижӧдӧн (водзӧ – эскӧдангижӧд).
Эскӧдангижӧд формаыс вынсьӧдсьӧ Коми Республикаса удж, уджӧн могмӧдан да социальнӧя доръян министерстволӧн (водзӧ – Министерство) инӧда актӧн да йӧзӧдсьӧ сійӧс вынсьӧдан лунсянь 5 уджалан лун чӧжӧн «Ӧтуввез» юӧртан да телекоммуникация везйын Министерстволӧн официальнӧй сайтын.
6. Эскӧдангижӧд босьтӧм могысь бать либӧ мам (пи (ныв) пыдди босьтысь) (водзӧ – гражданин) (морт, коді лоӧ сійӧс петкӧдлысьӧн Россия Федерацияса оланпас серти) (водзӧ – шыӧдчысь) 2023 вося ӧшым тӧлысь 1 лунысь оз сёрджык сетӧ Коми Республикаса канму сьӧмкуд учреждениеӧ – гражданинлӧн оланін либӧ овланін серти олысьясӧс социальнӧя доръян юкӧнын канму услугаяс сетан шӧринӧ (водзӧ – шӧрин) либӧ Коми Республика мутасын меститчысь канму да муниципальнӧй услугаяс сетан уна мога шӧринӧ (водзӧ – УМШ) шыӧдчӧм форма серти, кутшӧмӧс вынсьӧдӧма Министерстволӧн инӧда актӧн да сійӧс вынсьӧдан лунсянь 5 уджалан лун чӧжӧн йӧзӧдӧма «Ӧтуввез» юӧртан да телекоммуникация везйын Министерстволӧн официальнӧй сайтын, (водзӧ – шыӧдчӧм) да татшӧм документъяс:
1) гражданинӧс эскӧдысь документ (сэк, кор гражданин нимсянь уджалӧ морт, коді лоӧ сійӧс петкӧдлысьӧн Россия Федерацияса оланпастэчас серти, содтӧд сетсьӧ петкӧдлысьӧс эскӧдысь документ да лӧсялана уджмогъяс эскӧдысь документ);
2) семьяӧ пырысьяслысь рӧдвуж йитӧдъяссӧ эскӧдысь документъяс (чужӧм йылысь эскӧдангижӧд – 18 арӧсӧдз тыр арлыдтӧм челядьлы, гӧтрасьӧм либӧ юксьӧм йылысь эскӧдангижӧд, бать либӧ мам кувсьӧм йылысь эскӧдангижӧд, кутшӧмъясӧс сетӧмаӧсь суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм найӧс вуджӧдӧм; ёрдлӧн шуӧмъяс, кутшӧмъяс эскӧдӧны либӧ вежӧны рӧдвуж йитӧдъяссӧ);
3) 14 арӧссянь 18 арӧсӧдз тыр арлыдтӧм челядьӧс эскӧдысь документ (сетсьӧ 14 арӧссянь 18 арӧсӧдз быд кага вылӧ, кодӧс лыддьӧны гражданинлӧн семьяӧ пырысьӧн, кодӧс урчитӧма Коми Республикаса Оланпаслӧн 19.5 статьяса 3 да 4 юкӧнъяс серти).
7. Шыӧдчысь вермӧ сетны:
1) торъя (персонифицируйтӧм) учёт нуӧдан системаын гражданинӧс пасйӧм йылысь тӧдмӧгъяс;
2) гражданинлӧн семьяӧ пырысьӧн лыддьӧм кага вылӧ учёт нуӧдан торъя (персонифицируйтӧм) системаын пасйӧм йылысь тӧдмӧгъяс, кодӧс урчитӧма Коми Республикаса Оланпаслӧн 19.5 статьяса 3 да 4 юкӧнъяс серти;
3) семьяӧ пырысьяслысь рӧдвуж йитӧдъяссӧ эскӧдысь документъяс (чужӧм йылысь эскӧдангижӧд – 18 арӧсӧдз тыр арлыдтӧм челядьлы, гӧтрасьӧм либӧ юксьӧм йылысь эскӧдангижӧд, бать либӧ мам кувсьӧм йылысь эскӧдангижӧд), суйӧрсайса канмулӧн компетентнӧй органъясӧн сетӧмаяс кындзи;
4) торъя мортлӧн вот мынтысьлӧн пас йылысь документ (тӧдмӧгъяс).
Сэк, кор шыӧдчысь ас кӧсйӧм серти эз сет тайӧ пунктын индӧм документъяссӧ (тӧдмӧгъяссӧ), шӧрин либӧ УМШ тайӧ Пӧрадоклӧн 6 пунктын индӧм шыӧдчӧм да документъяс пасъян лун бӧрын мунысь 1 уджалан лунысь оз сёрджык корӧ найӧс ведомствокостса юӧрӧн йитчан пӧрадокын органъясысь да организацияясысь, кодъяслӧн веськӧдлӧм улын лоӧны индӧм документъясыс (тӧдмӧгъясыс).
Шӧрин тайӧ Пӧрадоклӧн 6 да 7 пунктъясын индӧм шыӧдчӧм да документъяс шӧринын либӧ УМШ-ын пасъян лун бӧрын мунысь 1 уджалан лун чӧжӧн (сэк, кор тайӧ Пӧрадоклӧн 7 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти) корӧ тӧдмӧгъяс, кутшӧмъяс эскӧдӧны, мый гозъя (бать либӧ мам (пи (ныв) пыдди босьтысь), коді абу гӧтыра (абу верӧс сайын) олӧ Коми Республика мутасын вит воысь оз этшаджык, а сідзжӧ тӧдмӧгъяс, кутшӧмъяс эскӧдӧны тыр арлыдтӧм челядьлысь гражданинкӧд ӧтлаын олӧмсӧ, кодъясӧс лыддьӧны семьяӧ пырысьясӧн ӧтчыдысь социальнӧй мынтӧмсӧ сетӧм могысь, ведомствокостса юӧрӧн йитчӧм серти органъясысь да организацияясысь, кодъяслӧн веськӧдлӧм улын лоӧны индӧм тӧдмӧгъясыс.
8. Эскӧдангижӧд сетӧм могысь сетсьӧны тайӧ Пӧрадоклӧн 6 да 7 пунктъясын индӧм документ подлинникъяс (сэк, кор тайӧ Пӧрадоклӧн 7 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти).
Сэк, кор тайӧ Пӧрадоклӧн 6 да 7 пунктъясын индӧм шыӧдчӧмсӧ да документъяссӧ (сэк, кор тайӧ Пӧрадоклӧн 7 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти) сетӧ ачыс шыӧдчысь, индӧм шыӧдчӧмсӧ да документъяссӧ пасйӧны шӧрин либӧ УМШ шыӧдчысьӧн найӧс сетан лунӧ. Тайӧ Пӧрадоклӧн 6 да 7 пунктъясын индӧм документ подлинникъяссӧ (сэк, кор тайӧ Пӧрадоклӧн 7 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти), кутшӧмъяслысь шӧринса либӧ УМШ-са специалист вӧчӧ копияяс, сетӧны бӧр шыӧдчысьлы документъяс сетан лунӧ веськыда примитӧм дырйи.
Сэк, кор шыӧдчӧмсӧ да документъяссӧ ыстӧны шӧринӧ пошта пыр мӧдӧдӧмӧн, тайӧ Пӧрадоклӧн 6 да 7 пунктъясын индӧм документ подлинникъяссӧ (сэк, кор тайӧ Пӧрадоклӧн 7 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти) оз ыстыны, содтан документ копияяслысь стӧчлунсӧ эскӧдӧны да шыӧдчӧмын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын. Индӧм шыӧдчӧмсӧ да документъяссӧ пасйӧ шӧрин шӧринӧ налӧн воан лунӧ. Шӧринӧ шыӧдчӧм да документъяс сетан лунӧн лыддьыссьӧ шӧринын найӧс пасъян лун.
Шыӧдчысьлы шӧринын примитӧм дырйи веськыда сетӧны гижсьӧг-уведомление (шыӧдчӧмлысь косявны позяна юкӧн) документъяслысь лыддьӧг да найӧс босьтан кадпас индӧмӧн. Сэк, кор тайӧ Пӧрадоклӧн 6 да 7 пунктъясын индӧм шыӧдчӧмсӧ да документъяссӧ (сэк, кор тайӧ Пӧрадоклӧн 7 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти) ыстӧны шӧринӧ пошта пыр мӧдӧдӧмӧн, гижсьӧг-уведомлениесӧ ыстӧны шыӧдчысьлы шыӧдчӧмын индӧм ногӧн шӧринын документъяс пасъян лунсянь 3 уджалан лун чӧжӧн.
Сэк, кор шыӧдчысь сетӧ шыӧдчӧмсӧ да документъяссӧ УМШ-ӧ, канму услуга сетӧм вылӧ колана документъяс да тӧдмӧгъяс сетан пӧрадоксӧ да кадколастъяссӧ урчитӧны УМШ да Министерство костын ӧтув уджалӧм йылысь артмӧдчӧмӧн.
Шӧрин артмӧдӧ быд гражданин серти делӧ, кытчӧ пырӧны шыӧдчӧм да документъяс (налӧн копияяс), кутшӧмъяс колӧны эскӧдангижӧд сетӧм (сетӧмын ӧткажитӧм) йылысь помшуӧм примитӧм вылӧ. 
Сэк, кор шыӧдчысь шыӧдчӧ социальнӧя отсалан мераяслысь некымын сикас босьтӧмла, корана документъяссӧ сійӧ сетӧ ӧти экземплярын да найӧс видзӧны гражданинлӧн ӧтувъя личнӧй делӧын. 
9. Эскӧдангижӧд сетӧм (сетӧмын ӧткажитӧм) йылысь помшуӧмсӧ примитӧ шӧрин (тайӧ Пӧрадоклӧн 10 пунктӧн урчитӧм аслыспӧлӧслунъяссӧ тӧд вылӧ босьтӧмӧн):
1) тайӧ Пӧрадоклӧн 6 да 7 пунктъясын индӧм шыӧдчӧм да документъяс пасъян лунсянь 10 уджалан лун чӧжӧн (сэк, кор тайӧ Пӧрадоклӧн 7 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти);
2) шӧринлӧн либӧ УМШ-лӧн запрос вылӧ бӧръя вочакыв воан лунсянь 5 уджалан лун чӧжӧн (сэк, кор тайӧ Пӧрадоклӧн 7 пунктын индӧм документъяссӧ абу сетӧма шыӧдчысьлӧн кӧсйӧм серти).
10. Эскӧдангижӧд сетӧмын ӧткажитӧм йылысь помшуӧм примитӧм вылӧ подувъясыс сыын, мый:
1) Коми Республикаса Оланпас серти ӧтчыдысь социальнӧй мынтӧмсӧ сетӧм вылӧ инӧдыс абу;
2) тайӧ Пӧрадоклӧн 6 пунктын индӧм документъяссӧ абу сетӧма либӧ сетӧма абу тырвыйӧ;
3) сетӧм документъясын эмӧсь абу збыль тӧдмӧгъяс;
4) эскӧдангижӧдсӧ сетӧма водзджык;
5) шыӧдчӧмсӧ сетӧма тайӧ Пӧрадоклӧн 6 пунктса медводдза абзацын индӧм кадколастысь сёрджык.
Сэк, кор сетӧм документъясын эмӧсь ӧта-мӧдлы паныд мунысь тӧдмӧгъяс да (либӧ) кор документъяслӧн сюрӧсыс да (либӧ) найӧс оформитӧмыс оз лӧсявны оланпастэчаслӧн корӧмъяслы, шӧрин прӧверитӧ,   лӧсялӧны-ӧ индӧм тӧдмӧгъясыс збыльлуныслы, тайӧ Пӧрадоклӧн 6 да 7 пунктъясын индӧм документъяс сетан лунсянь 5 уджалан лун чӧжӧн (сэк, кор тайӧ Пӧрадоклӧн 7 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти) органъясӧ да организацияясӧ, кодъяслӧн эм колана юӧрыс, запросъяс ыстӧмӧн. Та дырйи эскӧдангижӧд сетӧм йылысь (эскӧдангижӧд сетӧмын ӧткажитӧм йылысь) помшуӧм примитан кадколастсӧ, кутшӧмӧс индӧма тайӧ Пӧрадоклӧн 9 пунктын, шӧринса директор либӧ сыӧн уполномочитӧм морт нюжӧдӧ кадколаст вылӧ, мыйта колӧ, медым босьтны корана юӧр, но 30 календарнӧй лунысь оз дырджык кежлӧ, мый йылысь гражданинлы юӧртӧны лӧсялана запрос (запросъяс) ыстан лунсянь 5 уджалан лун чӧжӧн гижӧм уведомление ыстӧмӧн.
Босьтӧм юӧр подув вылын, мый эскӧдӧ сетӧм тӧдмӧгъяслысь збыльлунлы лӧсявтӧмлунсӧ, индӧм юӧр босьтан лунсянь 5 уджалан лун чӧжӧн шӧрин примитӧ эскӧдангижӧд сетӧмын ӧткажитӧм йылысь помшуӧм.
Босьтӧм юӧр подув вылын, мый оз эскӧд сетӧм тӧдмӧгъяслысь збыльлунлы лӧсявтӧмлунсӧ, индӧм юӧр босьтан лунсянь 5 уджалан лун чӧжӧн шӧрин примитӧ эскӧдангижӧд сетӧм йылысь помшуӧм.
11. Шӧрин юӧртӧ гражданинлы примитӧм помшуӧм йылысь лӧсялана помшуӧм примитан лунсянь 5 уджалан лун чӧжӧн (сэк, кор примитӧны эскӧдангижӧд сетӧмын ӧткажитӧм йылысь помшуӧм, гижӧны подувъяссӧ, кутшӧмъяс серти татшӧм помшуӧмсӧ вӧлі примитӧма) шыӧдчӧмын индӧм ногӧн.
Сэк, кор шыӧдчысь бӧрйис примитӧм помшуӧм йылысь юӧртан ногӧн шӧринӧ либӧ УМШ-ӧ веськыда шыӧдчӧм, тайӧ Пӧрадоклӧн 9 пунктын индӧм кадколаст кольӧм бӧрын шӧрин либӧ УМШ юӧртӧ шыӧдчысьлы примитӧм помшуӧм йылысь шӧринӧ либӧ УМШ-ӧ лӧсялӧмӧн сылӧн веськыда шыӧдчан лунӧ.
Сэк, кор шыӧдчысь бӧрйис примитӧм помшуӧм йылысь юӧртан ногӧн УМШ-ӧ веськыда шыӧдчӧм, шӧрин сетӧ (ыстӧ) УМШ-ӧ документъяс, кутшӧмъяс колӧны примитӧм помшуӧм йылысь гражданинлы юӧртӧм могысь, УМШ да Министерство костын ӧтув уджалӧм йылысь артмӧдчӧм серти.
12. Шыӧдчысьлӧн эм инӧд выль пӧв шыӧдчыны шӧринӧ либӧ УМШ‑ӧ эскӧдангижӧд сетӧмла эскӧдангижӧд сетӧмын ӧткажитӧм йылысь помшуӧм примитӧм вылӧ подувъяссӧ бырӧдӧм бӧрын, кутшӧмъясӧс урчитӧма тайӧ Пӧрадоклӧн 10 пунктса 2 да 3 пунктувъясӧн.
13. Ӧтчыдысь социальнӧй мынтӧмсӧ сетӧм вылӧ гражданин, коді босьтіс эскӧдангижӧд, ачыс либӧ сійӧс петкӧдлысь пыр 2023 вося ӧшым тӧлысь 15 лунысь оз сёрджык сетӧ шӧринӧ либӧ УМШ-ӧ шыӧдчӧм форма серти, кутшӧмӧс вынсьӧдӧма Министерстволӧн инӧда актӧн да сійӧс вынсьӧдан лунсянь 5 уджалан лун чӧжӧн йӧзӧдӧма «Ӧтуввез» юӧртан да телекоммуникация везйын Министерстволӧн официальнӧй сайтын, (водзӧ – мынтӧм вылӧ шыӧдчӧм) да татшӧм документъяс:
1) гражданинӧс эскӧдысь документ (сэк, кор гражданин нимсянь уджалӧ морт, коді лоӧ сійӧс петкӧдлысьӧн Россия Федерацияса оланпастэчас серти, содтӧд сетсьӧ петкӧдлысьӧс эскӧдысь документ да лӧсялана уджмогъяс эскӧдысь документ);
2) транспорт средство ньӧбан-вузалан сёрнитчӧм копия, кутшӧм серти ньӧбысьӧн лоӧ гражданин, коді босьтіс эскӧдангижӧд, кутшӧмӧс эскӧдӧма транспорт средство вузалысь;
3) транспорт средстволӧн паспорт копия, кутшӧмӧс эскӧдӧма транспорт средство вузалысь;
4) документ копия, кутшӧм эскӧдӧ транспорт средство вузалысьлысь уджмогъяссӧ, кутшӧмъяс артмӧны транспорт средство вӧчыськӧд сыӧн кырымалӧм сёрнитчӧмысь, кутшӧмӧс эскӧдӧма федеральнӧй оланпастэчасӧн урчитӧм пӧрадокын. 
Шыӧдчысь вермӧ сетны ас кӧсйӧм серти эскӧдангижӧдсӧ. 
Мынтӧм вылӧ шыӧдчӧмсӧ да тайӧ пунктын индӧм документъяссӧ пасйӧ шӧрин либӧ УМШ шыӧдчысьӧн найӧс сетан лунӧ. Шыӧдчысьлы мынтӧм вылӧ шыӧдчӧм да документъяс сетан лунӧ примитӧм дырйи веськыда сетӧны гижсьӧг-уведомление документъяслысь лыддьӧг да найӧс примитан кадпас индӧмӧн.
14. Ӧтчыдысь социальнӧй мынтӧмсӧ сетӧм (сетӧмын ӧткажитӧм) йылысь помшуӧмсӧ примитӧ шӧрин мынтӧм вылӧ шыӧдчӧм да тайӧ Пӧрадоклӧн 13 пунктын индӧм документъяс сетан лунсянь 5 уджалан лун чӧжӧн (тайӧ Пӧрадоклӧн 15 пунктӧн урчитӧм аслыспӧлӧслунъяссӧ тӧд вылӧ босьтӧмӧн).
15. Ӧтчыдысь социальнӧй мынтӧм сетӧмын ӧткажитӧм йылысь помшуӧм примитӧм вылӧ подувъясыс сыын, мый:
1) тайӧ Пӧрадоклӧн 13 пунктын индӧм документъяссӧ абу сетӧма либӧ сетӧма абу тырвыйӧ;
2) транспорт средствоыс оз лӧсяв тайӧ Пӧрадоклӧн 4 пунктын индӧм корӧмъяслы;
3) мынтӧм вылӧ шыӧдчӧмсӧ сетӧма тайӧ Пӧрадоклӧн 13 пунктса медводдза абзацын индӧм кадколастысь сёрджык;
4) Коми Республикаса Оланпас серти ӧтчыдысь социальнӧй мынтӧмсӧ сетӧм вылӧ инӧдыс абу.
16. Шӧрин юӧртӧ гражданинлы примитӧм помшуӧм йылысь лӧсялана помшуӧм примитан лунсянь 5 уджалан лун чӧжӧн (сэк, кор примитӧны ӧтчыдысь социальнӧй мынтӧм сетӧмын ӧткажитӧм йылысь помшуӧм, гижӧны подувъяссӧ, кутшӧмъяс серти татшӧм помшуӧмсӧ вӧлі примитӧма) шыӧдчӧмын индӧм ногӧн.
Сэк, кор шыӧдчысь бӧрйис примитӧм помшуӧм йылысь юӧртан ногӧн шӧринӧ либӧ УМШ-ӧ веськыда шыӧдчӧм, шӧрин либӧ УМШ тайӧ Пӧрадоклӧн 14 пунктын индӧм кадколаст кольӧм бӧрын юӧртӧ шыӧдчысьлы примитӧм помшуӧм йылысь шӧринӧ либӧ УМШ-ӧ лӧсялӧмӧн сылӧн веськыда шыӧдчан лунӧ.
Сэк, кор шыӧдчысь бӧрйис примитӧм помшуӧм йылысь юӧртан ногӧн УМШ-ӧ веськыда шыӧдчӧм, шӧрин сетӧ (ыстӧ) УМШ-ӧ документъяс, кутшӧмъяс колӧны примитӧм помшуӧм йылысь гражданинлы юӧртӧм могысь, УМШ да Министерство костын ӧтув уджалӧм йылысь артмӧдчӧм серти.
17. Гражданинлӧн эм инӧд выль пӧв шыӧдчыны шӧринӧ либӧ УМШ‑ӧ ӧтчыдысь социальнӧй мынтӧмсӧ сетӧмла ӧтчыдысь социальнӧй мынтӧмсӧ сетӧмын ӧткажитӧм йылысь помшуӧм примитӧм вылӧ подувъяссӧ бырӧдӧм бӧрын, кутшӧмъясӧс урчитӧма тайӧ Пӧрадоклӧн 15 пунктса 1 да 2 пунктувъясӧн.
18. Шӧрин ӧтчыдысь социальнӧй мынтӧмсӧ сетӧм йылысь помшуӧм примитан лунсянь 5 уджалан лун чӧжӧн вуджӧдӧ ӧтчыдысь социальнӧй мынтӧмсӧ транспорт средство вузалысьлӧн рӧштшӧт тшӧт вылӧ, кутшӧмӧс индӧма транспорт средство ньӧбан-вузалан сёрнитчӧмын.
 Ӧтчыдысь социальнӧй мынтӧмсӧ гражданинӧн босьтан лунӧн лоӧ  транспорт средство вузалысьлӧн рӧштшӧт тшӧт вылӧ шӧринӧн сьӧмсӧ вуджӧдан лун.
19. Гражданин, коді босьтіс ӧтчыдысь социальнӧй мынтӧмсӧ, сійӧс босьтан лунсянь 30 уджалан лун чӧжӧн сетӧ шӧринӧ документ, кутшӧм эскӧдӧ транспорт средство канму учёт вылӧ сувтӧдӧмсӧ (ньӧбан-вузалан сёрнитчӧм серти ньӧбӧм транспорт средствосӧ гражданинлӧн асэмбурӧ оформитӧм).
Сэк, кор тайӧ пунктса медводдза абзацын индӧм документсӧ абу сетӧма урчитӧм кадколастӧ, ӧтчыдысь социальнӧя мынтан сьӧмсӧ гражданин бергӧдӧ ас кӧсйӧм серти.
Сэк, кор гражданин ӧткажитчӧ ас кӧсйӧм серти бергӧдны босьтӧм ӧтчыдысь социальнӧя мынтан сьӧмсӧ, найӧс перйӧ шӧрин федеральнӧй оланпастэчас серти пӧрадокын да кадколастъясӧ. 
20.  Ӧтчыдысь социальнӧй мынтан сьӧм тшӧт весьтӧ гражданинӧн ньӧбӧм транспорт средствосӧ оз позь мырддьыны ӧтчыдысь социальнӧй мынтӧмсӧ босьтан лунсянь 3 во чӧж.
Сэк, кор торкӧны тайӧ пунктса медводдза абзацын индӧм условиесӧ, ӧтчыдысь социальнӧй мынтан сьӧмсӧ гражданин бергӧдӧ ас кӧсйӧм серти. 
Сэк, кор гражданин ӧткажитчӧ ас кӧсйӧм серти бергӧдны босьтӧм ӧтчыдысь социальнӧй мынтан сьӧмсӧ, найӧс перйӧ шӧрин федеральнӧй оланпастэчас серти пӧрадокын да кадколастъясӧ. 
21. Сэк, кор гражданин бергӧдӧ транспорт средствосӧ транспорт средство вузалысьлы ньӧбысьяслысь инӧдъяс дорйӧм йылысь оланпастэчас серти ӧтчыдысь социальнӧй мынтӧмсӧ босьтан лунсянь 3 во чӧжӧн, ӧтчыдысь социальнӧй мынтан сьӧмсӧ гражданин бергӧдӧ ас кӧсйӧм серти.
Сэк, кор гражданин ӧткажитчӧ ас кӧсйӧм серти бергӧдны босьтӧм ӧтчыдысь социальнӧй мынтан сьӧмсӧ, найӧс перйӧ шӧрин федеральнӧй оланпастэчас серти пӧрадокын да кадколастъясӧ. 
22. Ӧтчыдысь социальнӧй мынтӧмсӧ, кутшӧмӧс гражданин босьтіс абу збыль тӧдмӧгъяса документъяс тӧдӧмӧн сетӧм, мыччӧдъяс дзебӧм бӧрын, кутшӧмъяс тӧдчӧны ӧтчыдысь социальнӧй мынтӧмсӧ сетан инӧд да сылысь мындаяс арталӧм вылӧ, гражданин вештӧ ас кӧсйӧм серти.
Ӧтчыдысь социальнӧй мынтӧмсӧ ас кӧсйӧм серти бергӧдны ӧткажитчӧм дырйи индӧм сьӧмсӧ шӧрин перйӧ ёрд пӧрадокын федеральнӧй оланпастэчас серти. 
23. Ӧтчыдысь социальнӧй мынтӧмсӧ сетӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ.
24. Ӧтчыдысь социальнӧй мынтӧмсӧ индан да мынтан юалӧмъяс серти вензьӧмъяссӧ решитӧны оланпастэчасӧн урчитӧм пӧрадокын.».
